
Ang pag-aaral na ito ay sumailalim sa pamamaraang deskriptibo o
pamamaraang palarawan na isang metodong siyentipiko kung saan ay
naglalarawan at nag-oobserba ng mga pag-uugali nang hindi pinakikialaman ang
mga baryabol sa kahit anong paraan (Shuttleworth, 2008). Ang pagkuha ng mga
datos ay maaaring gawin sa pamamagitan ng mga opinyon at karanasan ng mga
kalahok at mga obserbasyon ng mga mananaliksik upang maipaliwanag ang
penomenon ng paksang pinag-aaralan — ang pagmumura. Kaugnay ng batayang

konseptwal, ang pag-aaral na ito ay ginabayan ng sumusunod na konsepto: Social

Cognitive Theory at Observational Learning (Bandura, 1997) at Nature vs.
Nurture (Galton, 1874).

Pangunahing pinagkunan ng mga datos ang naging tugon ng apatnapu’t
tatlong (43) kalahok sa isinagawang panayam ng mga termino mula sa siyam (9)
hanggang labindalawang (12) taong gulang na mga batang mag-aaral ng San
Gabriel 111 Elementary School na karaniwang nasa ikaapat (4) hanggang ikaanim
(6) na baitang sa pag-aaral.

Ayon sa kinalabasan ng pag-aaral, mayroong malaking impluwensiya ang
kapaligiran ng isang indibidwal sa maaari nitong matutunan o malaman gaya na
lamang ng pagmumura.

Mula sa naging resulta at konklusyon sa isinagawang pag-aaral,
inirckomenda ng mga mananaliksik na magkaroon ng higit na pagtugon ng
ibayong-pansin sa penomenon na ito ng pagmumura ang mga nakatatanda gaya
ng mga magulang, guro, punong-guro, guidance counselor at maging ang mga
taong nasa paligid ng mga bata. Higit lalo sa mga magulang na itinuturing na may

pinakamalaking impluwensiya sa kanilang mga anak.

